
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 28-Ի ԹԻՎ 170-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Նախարարության անվանումը
	Առարկություն, առաջարկության բովանդակությունը
	Եզրակացություն

	1
	2
	3

	ՀՀ աշխատանքի և սոցիալական հարցերի նախարարություն 16.05.2019թ. թիվ ԶԲ/7710-19 գրություն
	Դիտողություններ և առաջարկություններ չունի:
	 


	ՀՀ տարածքային կառավարման և զարգացման նախարարություն 22.05.2019թ. թիվ 01/15.2/4804-19 գրություն
	[bookmark: _GoBack]Առարկություններ չունի:
	

	ՀՀ ֆինանսների նախարարություն  28.05.2019թ. թիվ 01/11-1/8429-2019 գրություն
	Նախագծով առաջարկվել է ՀՀ էներգետիկ ենթակառուցվածքների և բնական պաշարների նախարարության (այսուհետ՝ Նախարարություն) ջրային կոմիտեի «Ջրային տնտեսության ծրագրերի իրականացման գրասենյակ» պետական հիմնարկի                             (այսուհետ՝ Հիմնարկ) գործունեության դադարեցման համար ՀՀ կառավարության                                2019 թվականի փետրվարի 28-ի թիվ 170-Ն որոշմամբ (այսուհետ՝ Որոշում) սահմանված ժամկետը՝ 2019 թվականի հուլիսի 1-ը երկարաձգել՝ սահմանելով 2019 թվականի դեկտեմբերի 30-ը։ Որպես փոփոխության հիմնավորում ներկայացվում է Հիմնարկի վերապահված գործառույթների, մասնավորապես վարկային և դրամաշնորհային համաձայնագրերում փոփոխությունների և լրացումների կատարման գործընթացի աշխատատարությունը և ժամանակատարությունը, իրավական կողմը, ինչպես նաև Հիմնարկի կողմից արդեն հայտարարված մրցութային գործընթացների հետագա բնականոն կազմակերպումը և գործող ծրագրերի շրջանակներում կնքված պայմանագրերի պարտավորությունների պատշաճ կատարման ընթացքը ապահովելու խնդիրը։
Վերոնշյալ հիմնավորումները, բավարար չեն Հիմնարկի գործունեության դադարեցման երկարաձգման համար և Որոշման 2-րդ կետով սահմանված «Ծրագրերի իրականացման վարչություն» հիմնական մասնագիտական կառուցվածքային ստորաբաժանումը սահմանված ժամկետներում ստեղծվելու պարագայում վերջինիս միջոցով Նախարարությունը կարող է իրականացնել Հիմնարկի գործառույթները։ Վերոգրյալի հիմնավորման համար առաջարկվել է որպես նախադեպ կիրառել ՀՀ ֆինանսների նախարարության օրինակը։ Մասնավորապես, ՀՀ կառավարության 2018 թվականի դեկտեմբերի 13-ի N 1427-Ն որոշման համաձայն՝ ֆինանսների նախարարության Արտասահմանյան ֆինանսական ծրագրերի կառավարման կենտրոնի լուծարումից հետո ֆինանսների նախարարությունում ստեղծվել է Ծրագրերի իրականացման վարչություն ստորաբաժանումը, որն էլ իրականացնում է կենտրոնին վերապահված գործառույթները։
	Ընդունվել է ի գիտություն:

	ՀՀ արդարադատության նախարարություն 16.05.2019թ. թիվ 01/14/10592-19 գրություն
	Նախագիծն անհրաժեշտ է Հայաստանի Հանրապետության արդարադատության նախարարություն ներկայացնել Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N 667-L որոշմամբ հաստատված հավելվածի 21-րդ կետի պահանջներին համապատասխան` նախագիծը համաձայնեցնելով բոլոր շահագրգիռ մարմինների հետ:
	Ընդունվել է:
Համաձայնեցվել է շահագրգիռ մարմինների հետ:

	ՀՀ տնտեսական զարգացման և ներդրումների նախարարություն 16.05.2019թ. թիվ 01/16.3/4212-19 գրություն
	Առաջարկություններ և առարկություններ չունի: 
              
	

	ՀՀ կառավարությանը ենթակա պետական եկամուտների կոմիտե է ուղարկվել 13.05.2019թ. թիվ 01/13ԺՀ/3064-19 գրությամբ
	Դիրքորոշում չի ներկայացվել:
	

	ՀՀ վարչապետի աշխատակազմի քաղաքացիական ծառայության գրասենյակ 17.05.2019թ. թիվ 42/43.6/23511-2019 գրություն
	1. Նախագծի վերնագիրն անհրաժեշտ է համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջներին: 
	Ընդունվել է: Համապատասխան փոփոխությունը կատարվել է:

	
	2.Նախագծի 1-ին կետում «Հայաստանի Հանրապետության էներգետիկ ենթակառուցվածքների» բառերից առաջ լրացնել «Հայաստանի Հանրապետության կառավարության 2019 թվականի փետրվարի 28-ի» բառերը:
	Ընդունվել է: Համապատասխան փոփոխությունը կատարվել է:

	ՀՀ արդարադատության նախարարություն 25.06.2019թ. թիվ  01/27.4/13983-2019 գրություն

	1.Որոշման նախագծի /այսուհետ՝ նախագիծ/ նախաբանում՝ «1-ին մասով» բառերից հետո անհրաժեշտ լրացնել «ՀՀ կառավարությունը որոշում է» բառերը:
2.Նախագծի 2-րդ կետում «հրապարակման օրվան» բառերն անհրաժեշտ է փոխարինել «հրապարակմանը» բառով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի պահանջները:
3.Նախագիծն անհրաժեշտ է համաձայնեցնել Հայաստանի Հանրապետության պետական եկամուտների կոմիտեի հետ:
	Ընդունվել է: Համապատասխան փոփոխությունները կատարվել են:



